Na osnovu člana 19. i člana 38.stav 2. Zakona o zaštiti zraka („Službene novine Federacije BiH“, br. 33/03 i 4/10), federalna ministrica okoliša i turizma donosi:
PRAVILNIK O IZMJENAMA I DOPUNAMA  PRAVILNIKA O USLOVIMA ZA RAD POSTROJENJA ZA SPALJIVANJE OTPADA
Član 1.
U  Pravilniku o uslovima za rad postrojenja za spaljivanje otpada („Službene novine Federacije BiH“, broj: 12/05), u članu 1. iza riječi spaljivanje i suspaljivanje dodaju se riječi : „čvrstog ili tečnog“ .

Član 2.
U članu 3. stav 1. tačka 2. na kraju rečenice se dodaju riječi „i koji godišnje obrađuju manje od 50 tona otpada“.

Tačka 3. se mijenja i glasi:
„ postrojenja za gasifikaciju ili pirolizu, ukoliko su gasovi koji nastaju usljed takve termičke obrade otpada pročišćeni do te mjere da više nisu otpad prije nego što i sami budu spaljeni, i ukoliko proizvode emisije ne veće od onih koje nastaju sagorijevanjem prirodnog gasa.“
Član 3.

U članu 4. stav 4. tačka 1. na kraju rečenice   riječ „otpada“ zamjenjuje  se  riječima “svake vrste otpada tamo gdje je to moguće;“

U stavu 4. iza tačke 3 dodaju se tač. 4., 5. i 6. koje glase:

4) granične vrijednosti emisija u zrak i vode;

5) zahtjeve u pogledu pH, temperature i protoka ispusnih otpadnih voda;

6) maksimalni dozvoljeni period bilo kojeg tehničko neizbježnog zastoja, izmjene ili kvarovi uređaja za prečišćavanje ili uređaja za mjerenje, tokom kojih emisije u zrak i ispusti otpadnih voda mogu prekoračiti granične emisione vrijednosti.
U stavu 5. tačka 2. na kraju rečenice iza riječi „metali“ dodaju se riječi: „i druge zagađujuće  supstance.“

Iza stava 7. dodaje se novi stav 8. koji glasi: „Ukoliko postrojenje za spaljivanje ili suspaljivanje nije u skladu sa uslovima  dozvole, posebno sa graničnim vrijednostima emisije za zrak i vodu, nadležno ministarstvo i nadležni inspektor zaštite okoliša će poduzeti odgovarajuće mjere za sprovođenje usklađenosti sa datim propisama.“

Član 4.
U članu 6. stav 1. u drugom redu iza riječi TOC dodaju se riječi :“u šljaki i pepelu.“

U stavu 3. iza riječi „gasova sagorijevanja“ dodaje se riječ „nastalih“. 

U stavu 6. tačka 3. na kraju rečenice iza riječi „prečiščavanje“ dodaju se riječi „otpadnih gasova“. 

   Član 5.

U članu 7. stav 3. iza riječi „opasnog otpada“ dodaju se riječi „ i ako postrojenje suspaljuje netretirani miješani otpad“.

   Član 6.
U članu 10. iza stava 5. dodaje se novi stav 6. koji glasi:„Svi rezultati monitoringa se evidentiraju, procesuiraju i prezentiraju na način da nadležno tijelo može potvrditi usklađenost sa operativnim uslovima i graničnim vrijednostima emisije koji su uključeni u dozvolu.“

Član 7.

U članu 11. iza stava 11. dodaje se novi stav 12. koji glasi: „ U cilju dobijanja važećih dnevnih srednjih vrijednosti odbacuje se najviše  pet polusatovnih srednjih vrijednosti svakog dana usljed kvara ili održavanja stalnog sistema mjerenja. Ne odbacuje se više od deset dnevnih srednjih vrijednosti godišnje zbog kvara ili održavanja stalnog sistema mjerenja.“

Dosadašnji st.  12,13, 14, 15 i 16 postaju st. 13,14,15, 16 i 17.

 U stavu 13. pod brojem 1.  riječi: „ stava 9“  zamijenjuje se  riječima; „ stava 10“.
         Član 8.

U prilogu II, pod rednim brojem II 1.1.C u podnaslovu iza riječi „emisije“ dodaju se riječi: „(mg/Nm3 osim za dioksine i furane)“

Pod rednim brojem II 1.2.C u podnaslovu iza riječi „emisije“ dodaje se riječ „(mg/Nm3)“

Iza tabele dodaje se novi stav koji glasi „Nadležno tijelo može da dozvoli odstupanja za granične vrijednosti emisija iz ove tačke kada TOC i SO2 ne nastaju kao rezultat suspaljivanja otpada.“

Pod rednim brojem II 3. u  naslovu  riječi „otpada za suspaljivanje „ zamjenjuju se riječima „i koje suspaljuju otpad“.
    Član 9.
Ovaj pravilnik stupa na snagu narednog dana od dana objave u „Službenim novinama  Federacije BiH“.

